
АҚШ ЕЛШІЛІГІ ХАЛЫҚАРАЛЫҚ АДАМ ҚҰҚЫ КҮНІ ҚАЗАҚСТАННЫҢ АЗАМАТТЫҚ 
ҚОҒАМ ӨКІЛДЕРІНЕ ҚҰРМЕТ КӨРСЕТТІ 

 
10 желтоқсанда Бас консул Майкл Сноуден Алматыда халықаралық адам құқы күніне байланысты 
дөңгелек үстел өткізді. Шараға қатысушылар қазақстандық адам құқын қорғаушыларға жоғары баға 
беріп, Қазақстанның ЕҚЫҰ-ға төрағалығы аяқталғаннан кейінгі болашағы туралы сөз қозғады.  
 
Қазақстанның үкіметтік емес 13 ұйымының жəне өзге елдердің дипломатиялық миссияларының 
өкілдері Хельсинки қорытынды актісінің 35 жылдығымен сəйкес келген Қазақстанның ЕҚЫҰ-ға 
төрағалығы мен осы ұйым саммитінен кейінгі жұмысты жетілдіру жолдарын қарастырды. Жиналған 
қауым осы актіде сипатталған адами құндылықтардың басты бөлігін негізге ала отырып, 
Қазақстанды дамытудың стратегиясын талқылап, Қазақстанның барлық азаматтары үшін оңтайлы 
мүмкіндіктер жасау жолдарын пысықтады.   
 
30 қарашадағы азаматтық қоғам өкілдерімен кездесуде АҚШ Мемлекеттік хатшысы Хилари 
Клинтон баянды демократияны, гүлденген экономиканы жəне тұрақты қоғамды қалыптастырудағы 
азаматтық қоғам мен мемлекеттің бірлескен əрекетіне баса назар аударған болатын: «Мемлекет, 
белсенді институттар жəне еркін қоғам ХХІ ғасырда алдымызда тұрған мəселелерді шешу үшін 
бірлесе, жұмыла жұмыс істеуі керек».  
 
1948 жылы БҰҰ Бас Ассамблеясы Адам құқықтарының жалпыға ортақ декларациясын қабылдаған 
күнін атап өту үшін 1950 жылы Халықаралық адам құқы күні мереке болып жарияланды. АҚШ-тың 
бірінші ханымы Элеонора Рузвельт Адам құқықтарының жалпыға ортақ декларациясын əзірлеген 
БҰҰ комитетінің төрайымы болды, жəне қабылданғаннан соң бұл құжат негізгі еркіндік түрлерін 
қорғаудағы стандарт ретінде халықаралық мəртебеге ие болды.  
 
АҚШ-тың Қазақстандағы миссиясы осы принциптерді жақтайтын Қазақстанның барлық адам құқын 
қорғаушыларына қолдау білдіреді.  

